
Sa redatzione de Novas sorradilesas est 
contivizada dae su Servìtziu linguìsticu sardu 

de su Comune de Sorradile 
Sotziedade Cooperativa L’ALTRA CULTURA) 

 
 
 

S’isportellu linguìsticu est a disponimentu de 
tzitadinos, maistros de iscola, professores, 
istudiantes pro cale si siat informatzione, duda, 
bibliografia, sitografia in contu de sa limba 
sarda, pro consulèntzias didàticas e pro 
cussizos chi pertocant sas règulas de iscritura 
de su sardu. 

 
 

Su Servìtziu est abertu: 
 

su zòbia dae sas 08,00  a sas 14,00 

Sa carta de identidade est unu documentu chi, in 
prus de cumprovare s’identidade personale de su 
titolare, serbit a sos tzitadinos italianos  pro 
s’espàtriu in totu sos Istados de s’Unione Europea 
e in àteros Istados chi dd’acunsentint. S’elencu de 
sos Istados si podet connòschere abaidande in su 
situ de sa Politzia e in cussu de su Ministeru de sos 
Èsteros “Viaggiare Sicuri”. 
 
Podent pedire sa carta de identidade totu sos 
tzitadinos, italianos e istranzos, chi siant residentes 
o chi bivant in su Comune, sena limite de edade: 

- sos tzitadinos residentes sena lìmite de edade 
perunu; 

- sos tzitadinos chi non sunt residentes cando 
ddu at arresones graves e cumprovadas. 

- Sos istranzos residentes, tzitadinos 
comunitàrios e extracomunitàrios, ischinde ca 
tenet valore de documentu de 
reconnoschimentu e non balet pro s’espàtriu; 

- sos tzitadinos italianos residentes foras de 
Itàlia e iscritos a s’A.I.R.E. (Anàgrafe Italiana 
Residentes Èsteru), pedinde·dda a s’Ufitziu 
Anàgrafe  o a su Consoladu italianu in s’Istadu 
istrànzu de residèntzia. 

 
Sa valididade de sa carta de identidade mudat 
segundu  s’edade:  
 
 Pro sos chi tenent prus pagu de 3 annos balet 

3 annos; 
 Pro sos chi tenent un’edade dae sos 3 a sos 

18 annos balet 5 annos; 
 Pro sos chi ant lòmpidu sos 18 annos bales 

10 annos. 
 

http://www.comune.sorradile.or.it/


Ite serbit pro fàghere sa carta de identidade: 
 sa presèntzia fìsica de su titolare; 
 su documentu de identidade iscadidu o 

un’àteru documentu de identificatzione; si 
mancat podent fàghere s’identificatzione sos 
Òrganos de Politzia; pro sos chi no ant 
lòmpidu sos 18 annos, chi non tenent àteru 
documentu,  depent fàghere una decraratzione 
sos genitores a s’Ufitziale de Anàgrafe nande 
ca sas fotografias sunt a beru de su fizu; 

 sa denùntzia, ca est istada furada o pèrdida, 
fata a s’autoridade de sa Siguresa Pùblica; 

 pro sos tzitadinus extracomunitàrios est de 
òbligu ammustrare su permissu de sogiornu 
e/o sas retzidas de sos rinnovos; 

 3 fotografias formadu tèssera, fatas dae pagu, 
cun sa conca chi non siat ammuntada sentza 
pilos in cara, fàcia a s’obietivu e cun s’isfundu 
biancu. 

 
Si su documentu depet èssere vàlidu pro 
s’espàtriu serbint àteros documentos: 
Chie tenet 18 annos fatos: 
si tenet fizos minores: 
- si est cojuadu e tenet issu ebbia sa podestade 

genitoriale, peruna àtera formalidade;  
- si est cojuadu, separadu, divortziadu depet 

decrarare de tènnere s’acunsentimentu de 
s’àteru genitore. 

Sos minores : 
chie tenet sa podestade genitoriale depet dare 
s’acunsentimentu a manera cunforme a sa lege, si 
mancat cussu de unu genitore serbit 
s’autorizatzione de su Giùighe Tutelare. 
Sos chi no ant lòmpidu sos 14 annos podent 
andare foras de Itàlia cun sa carta de identidade 
ma semper cun su babbu o sa mamma o  
un’àtera persone autorizada a su postu issoro. Si 
andant cun su babbu e sa mamma o cun unu de 
sos duos, paris a sa carta de identidade in ue 
podent èssere iscritas sas generalidades de 
s’acumpanzadore, est menzus a portare in fatu 

sos documentos chi cumproent sa titularidade de 
sa podestade. 
Si andant cun àtera persone, sas generalidades 
de s’acumpanzadore podent èssere iscritas in sa 
carta de identidade (cando est pedidu dae su 
babbu e dae sa mamma), cando mancat custu si 
depet fàghere una decraratzione de afidu cun sas 
generalidades de s’acumpanzadore e/o de s’ente 
o cumpanzia de viàgiu e depet èssere  
cunvalidada dae sa Cuestura. 
 
Proroga 
A s’iscadèntzia, sa carta de identidade podet 
èssere prorogada pro àteros chimbe annos cun 
unu timbru. Est de dare atentu chi non est in 
ogni Istadu chi atzetant sa carta de identidade 
prorogada; pro no abarrare firmos a sa frontiera 
est menzus a viagiare cun passaportu o carta de 
identidade noa. 
Prima de unu viàgiu foras de Itàlia est menzus 
semper a s’informare de cale sunt sos 
documentos chi serbint. 
 
Rinnovu 
Sa carta de identidade si podet torrare a fàghere 
prima de s’iscadèntzia cando s’est denuntziadu 
de dd’àere pèrdida, cando est istada furada, 
cando s’est ruinada, cando depent èssere 
mudadas sas generalidades (sambenadu, 
nòmene, logu e data de nàschida, tzitadinàntzia). 
Sos datos postos in sa carta de identidade 
(sambenadu, nòmene, logu e data de nàschida, 
tzitadinàntzia, istadu tzivile e residèntzia), in su 
periòdu de valididade sua, tenent su matessi 
valore de sos tzertificados corrispondentes. 
Si non ddu pedit s’interessadu, no est prus de 
òbrigu a iscrìere in sa carta de identidade 
s’istadu tzivile. 
 
Pro cale si siat àtera informazione o crarimentu 
est a disponimentu s’Ufìtziu de s’Anàgrafe. 
 


